
Kalabhairava sahasranAma stotram

కాలభైరవసహస్రనామస్తోత్రమ్    అథవా
స్వర్ణాకర్షణభైరవసహస్రనామస్తోత్రమ్    

శ్రీ గణేశాయ నమః ।
కైలాసశిఖరే  రమ్యే దేవదేవం జగద్గురుమ్  ।
పప్రచ్ఛ  పార్వతీకాన్తం శఙ్కరం లోకనాయకమ్ ॥ ౧॥
పార్వత్యువాచ ।
దేవదేవ మహాదేవ సర్వజ్ఞ సుఖదాయక ।
ఆపద్దుఃఖదరిద్రాది   పీడితానాం నృణాం విభో ॥౨॥
యద్విత్తం సుఖసమ్పత్తిధనధాన్యకరం సదా ।
విశేషతో రాజకులే శాన్తి పుష్టి ప్రదాయకమ్  ॥ ౩॥
బాలగ్రహాది  శమనం నానా సిద్ధికరం  నృణామ్ ।
నోక్తపూర్వఞ్చయన్నాథ ధ్యానపూజా సమన్వితమ్ ॥ ౪॥
వక్తుమర్హస్య  శేషేణ మమానన్ద కరం పరమ్ ।
ఈశ్వర ఉవాచ ।
స్తవరాజం మహామన్త్రం  భైరవస్య  శ‍ృణు ప్రియే  ॥ ౫॥
సర్వకామార్థదం  దేవి రాజ్యభోగప్రదం  నృణామ్ ।
స్మరణాత్స్తవరాజస్య  భూతప్రేతపిశాచకాః  ॥౬॥
విద్రవన్త్యభితోభీతాః   కాలరుద్రాదివప్రజాః   ।
ఏకతః పన్నగాః సర్వే గరుడశ్చైకతస్తథా  ॥ ౭॥
ఏకతో ఘనసఙ్ఘాతాశ్చణ్డవాతోయథైకతః    ।
ఏకతః పర్వతాః సర్వే దమ్భోలిస్త్వేకతస్తథా ॥౮॥
ఏకతో దైత్యసఙ్ఘాతాహ్యకతః   స్యాత్సుదర్శనమ్ ।
ఏకతః కాష్ఠ సఙ్ఘాతా  ఏకతోగ్నికణోయథా ॥౯॥
ఘనాన్ధకారస్త్వేకత్ర  తపనస్త్వేకతస్తథా ।

తథైవాస్య  ప్రభావస్తు  స్మృతమాత్రే న దృశ్యతే ॥ ౧౦॥
స్తవరాజం భైరవస్య  జపాత్సిద్ధిమవాప్నుయాత్  ।
లిఖిత్వాయద్గృహే  దేవి స్థాపితం  స్తవముత్తమమ్ ॥ ౧౧॥
తద్గృహం  నాభిభూయేతభూతప్రేతాదిభిర్గ్రహైః    ।
సామ్రాజ్యం  సర్వసమ్పత్తిః సమృద్ధి లభ్యతే సుఖమ్ ॥ ౧౨॥
తత్కులం నన్దతే  పుంసామ్పుత్రపౌత్రాదిభిర్ధృవమ్    ।
పార్వత్యువాచ ।
యస్త్వయా కథితో దేవ భైరవః  స్తోత్రముత్తమమ్  ॥ ౧౩॥
అగణ్య మహిమా సిన్ధుః  శ్రుతో  మే బహుధా విభో ।
తస్య నామాన్యనన్తాని ప్రయుతాన్యర్బుదాని  చ ॥ ౧౪॥
సన్తి సత్యం పురా జ్ఞాతం  మయా వై పరమేశ్వర ।
సారాత్సారం సముధృత్య తేషు నామ సహస్రకమ్  ॥ ౧౫॥
బ్రూహి  మే కరుణాకాన్త మమానన్ద వర్ద్ధన  ।
యన్నిత్యం కీర్తయేన్మర్త్యః సర్వదుఃఖవివర్జితః  ॥ ౧౬॥
సర్వాన్కామానవాప్నోతి సర్వసిద్ధిఞ్చ  విన్దతి  ।
సాధకః శ్రద్ధయాయుక్తః   సర్వాధిక్యోర్కసద్యుతిః ॥ ౧౭॥
అప్రధృష్యశ్చ  భవతి సఙ్గ్రామాఙ్గణ   మూర్ద్ధతి  ।
నాగ్నిచోరభయం తస్య గ్రహరాజ  భయం న చ ॥ ౧౮॥
న చ మారీ భయం తస్య వ్యాఘ్రచోరభయం  న చ ।
శత్రుణాం  శస్త్రసఙ్ఘాతే   భయం క్వాపి న జాయతే ॥ ౧౯॥
ఆయురారోగ్యమైశ్వర్యం  పుత్ర పౌత్రాది  సమ్పదః ।
భవతి కీర్తనాద్యస్యతత్బ్రూహి కరుణాకర ॥౨౦॥
ఈశ్వర ఉవాచ ।
నామ్నాం సహస్రం  దివ్యానం భైరవస్య  భవత్కృతే ।
వక్ష్యామి తత్త్వతః సమ్యక్ సారాత్సారతరం శుభమ్ ॥౨౧॥
సర్వపాపహరం పుణ్యం సర్వోపద్రవ  నాశనమ్ ।
సర్వసమ్పత్ప్రదం చైవ  సాధకానాం సుఖావహమ్ ॥౨౨॥

సర్వ మఙ్గలమాఙ్గల్యం   సర్వవ్యాధినివారణమ్ ।
ఆయుఃకరం పుష్టికరం  శ్రీకరం  చ యశస్కరమ్ ॥౨౩॥
భైరవ  స్తవరాజస్య మహాదేవ ఋషిః స్మృతః ।
భైరవోదేవతాఽనుష్టుప్ఛన్దశ్చైవ     ప్రకీర్తితమ్   ॥౨౪॥
సర్వకార్యప్రసిద్ధ్యర్థం    ప్రీతయే  భైరవస్యహి  ।
కరిష్యే హం జపమితి సఙ్కల్ప్యాదౌపుమాన్సుధీః ॥౨౫॥
అస్య శ్రీభైరవసహస్రనామస్తవరాజస్య    మహాదేవఋషిః ।
అనుష్టుప్ఛన్దః   । శ్రీభైరవో   దేవతా ।
మమ సర్వోపద్రవశాన్త్యర్థే  మమ సర్వకార్యసిద్ధ్యర్థే
శ్రీభైరవ   దేవతాప్రీత్యర్థే  జపే వినియోగః ।
(ఋషిః శిరసి విన్యస్య ఛన్దస్తు  ముఖతో న్యసేత్ ।
దేవతాం హృదయేన్యస్య తతో న్యాసం సమాచరేత్ ॥౨౬॥)

ఋష్యాదిన్యాసః ।
శ్రీమహాదేవఋషయే  నమః శిరసి ।
అనుష్టుప్ఛన్దసే   నమః ముఖే ।
శ్రీభైరవదేవతాయై   నమః హృది ।
మమ సర్వోపద్రవశాన్త్యర్థే  మమ సర్వకార్యసిధ్యర్థే
శ్రీభైరవదేవతాప్రీత్యర్థే  
ఇతి వినియోగాయ నమః సర్వాఙ్గే ॥
భైరవం  శిరసిన్యస్య లలాటే భీమదర్శనమ్ ।
నేత్రయో భూతహననం సారమేయానుగం భ్రువౌః  ॥౨౭॥
కర్ణయోర్భూతనాథం  చ ప్రేతవాహం  కపోలయోః ।
నాసాపుటోష్ఠ్యోశ్చైవ   భస్మాఙ్గం  సర్పభూషణమ్ ॥౨౮॥
అనాదిభూతమాస్యే చ శక్తి హస్తఙ్గులే  న్యస్యేత్ ।
స్కన్ధయోర్దైత్యశమనం   బాహ్వోరతులతేజసమ్ ॥౨౯॥
పాణ్యోః కపాలినం న్యస్య హృదయే ముణ్డమాలినమ్  ।
శాన్తం వక్షస్థలే  న్యస్య స్తనయోః  కామచారిణమ్ ॥ ౩౦॥
ఉదరే చ సదాతుష్టం  క్షేత్రేశం  పార్శ్వయోస్తథా ।
క్షేత్రపాలం  పృష్ఠదేశం  క్షేత్రేజ్ఞం   నాభిదేశకే ॥ ౩౧॥

పాపౌఘనాశకం కట్యాం బటుకం లిఙ్గదేశకే  ।
గుదే రక్షాకరం న్యస్య తథోర్వో రక్తలోచనమ్ ॥ ౩౨॥
జానునీర్ఘుర్ఘురారావం   జఙ్ఘయో  రక్తపాయినమ్ ।
గుల్ఫయోః పాదుకాసిద్ధిం  పాదపృష్ఠే సురేశ్వరమ్ ॥ ౩౩॥
ఆపాదమస్తకం చైవ  ఆపదుద్ధారకం  న్యసేత్ ।
పూర్వే డమరుహస్తం చ దక్షిణే దణ్డధారిణమ్  ॥ ౩౪॥
ఖడ్గహస్తం  పశ్చిమే చ ఘణ్టావాదినముత్తరే  ।
ఆగ్నేయామగ్నివర్ణం  చ నైరృత్యే  చ దిగమ్బరమ్ ॥ ౩౫॥
వాయవ్యే సర్వభూతస్థమీశాన్యేచాష్టసిద్ధిదమ్    ।
ఊర్ధ్వం  ఖేచరిణం న్యస్య పాతాలే రౌద్రరూపిణమ్  ।
ఏవం న్యస్య స్వదేహే చ షడఙ్గేషు  తతో న్యసేత్ ॥ ౩౬॥
రుద్రమఙ్గుష్ఠయోర్న్యస్య    తర్జన్యోశ్చ  దివాకరమ్ ।
శివం మధ్యమయోర్న్యస్య నాసికాయాం త్రిశూలినమ్  ।
బ్రహ్మాణం  తు కనిష్ఠాయాం  స్తనయోస్త్రిపురాన్తకమ్  ।
మాంశాసినం కరాగ్రే తు కరపృష్ఠే దిగమ్బరమ్ ॥ ౩౭॥
హృదయేభూతనాథాయ ఆదినాథాయమూర్ద్ధని  ।
ఆనన్దపదపూర్వాయనాథాయాథ  శిఖాలయే ।
సిద్ధిశామ్బరనాథాయ  కవచే విన్యస్యేత్తథా ॥ ౩౮॥
సహజానన్దనాథాయ  న్యసేన్నేత్రత్రయే   తథా ।
నిఃసీమానదనాథాయ అస్త్రై చైవ  ప్రయోజయేత్  ॥ ౩౯॥
ఏవం న్యాసవిధిం కృత్వా యథావత్తదనన్తరమ్ ।
ధ్యానం తస్య ప్రవక్ష్యామి  యథా ధ్యాత్వా పఠేన్నరః ॥ ౪౦॥
ఓం శుద్ధస్ఫటికసఙ్కాశం  సహస్రాదిత్యవర్చసమ్  ।
నీలజీమూతసఙ్కాశం నీలాఞ్జనసమప్రభమ్   ॥ ౪౧॥
అష్టబాహుం  త్రినయనం  చతుర్బాహుం ద్విబాహుకమ్ ।
దశబాహుమథోగ్రం  చ దివ్యామ్బర పరిగ్రహమ్  ॥ ౪౨॥
దంష్ట్రాకరాలవదనం  నూపురారావసఙ్కులమ్ ।

భుజఙ్గమేఖలం  దేవమగ్నివర్ణం  శిరోరుహమ్ ॥ ౪౩॥
దిగమ్బరమాకురేశం బటుకాఖ్యం మహాబలమ్ ।
ఖట్వాఙ్గమశిపాశం  చ శూలం దక్షిణభాగతః ॥ ౪౪॥
డమరుం చ కపాలం చ వరదం భుజగం తథా ।
ఆత్మవర్ణసమోపేతం  సారమేయ సమన్వితమ్ ॥ ౪౫॥
ఏవం ధ్యాత్వా సుసన్తుష్టో జపాత్కామానవాప్నుయాత్ ।
సాధకః సర్వలోకేషు సత్యం సత్యం న సంశయః ॥ ౪౬॥
ఆనన్ద సర్వగీర్వాణ శిరోశ‍ృఙ్గాఙ్గ  సగినః ।
భైరవస్య  పదామ్భోజం భూయస్తన్నౌమి సిద్ధయే  ॥ ౪౭॥
అథ స్తోత్రమ్  -

ఓం భైరవో  భూతనాథశ్చ భూతాత్మా భూతభావనః ।
భూతావాసోభూతపతిర్భూరిదో భూరిదక్షిణః ॥ ౪౮॥
భూతాధ్యక్షో భూధరేశో భూధరో భూధరాత్మజః ।
భూపతిర్భాస్కరి భీరుర్భీమోభూతిర్విభూతిదః ॥ ౪౯॥
భూతోభూకమ్పనో భూమిర్భౌమోభూతాభిభావకః ।
భగనేత్రోభవోభోక్తా  భూదేవో భగవానభీః ॥ ౫౦॥
భస్మప్రియో  భస్మశాయీ భస్మోద్ధూలితవిగ్రహః   ।
భర్గః  శుభాఙ్గో భవ్యశ్చభూతవాహనసారథిః ॥ ౫౧॥
భ్రాజిష్ణుర్భోజనమ్భోక్తా   భిక్షుర్భక్తిజనప్రియః  ।
భక్తిగమ్యో భృఙ్గిరిటిర్భక్త్యా  వేదితవిగ్రహః  ॥ ౫౨॥
భూతచారీ నిశాచారీ ప్రేతచారీ  భయానకః ।
భావాత్మా భూర్భువోలక్ష్మీర్భానుర్భీమపరాక్రమః  ॥ ౫౩॥
పద్మగర్భో మహాగర్భో విశ్వగర్భాః స్వభూరభూః ।
భూతలో భువనాధీశో భూతికృద్భ్రాన్తినాశనః  ॥ ౫౪॥
భూతిభూషితసర్వాఙ్గో భూశయోభూతవాహనః ।
క్షేత్రజ్ఞః   క్షేత్రపాలశ్చ  క్షేత్రవిఘ్ననివారణః  ॥ ౫౫॥
క్షాన్తః క్షుద్రః  క్షేత్రపశ్చ  క్షుద్రఘ్నః  క్షవియః క్షమీ ।
క్షోభణో మారణస్తమ్భీ మోహనో జృమ్భణో వశీ ॥ ౫౬॥

క్షేపణః క్షాన్తిదః క్షామః క్షమాక్షేత్రం  క్షరోక్షరః ।
కఙ్కాలః కాలశమనః కలాకాష్టాతనుః  కవిః ॥ ౫౭॥
కాలః కరాలీ కఙ్కాలీ కపాలీ కమనీయకః ।
కాలకాలః కృత్తివాసాః కపర్దీ కామశాసనః ॥ ౫౮॥
కుబేరబన్ధుః  కామాత్మా కర్ణికారప్రియః   కవిః ।
కామదేవః కామపాలః కామీకాన్తః కృతాగమః ॥ ౫౯॥
కల్యాణః ప్రకృతిః  కల్పః కల్పాదిః కమలేక్షణః ।
కమణ్డలుధరః  కేతుః కాలయోగీత్వకల్మషః ॥౬౦॥
కరణం కారణంకర్తా కైలాసపతిరీశ్వరః  ।
కామారిః కశ్యపోనాది కిరీటీ కౌశికస్తథా ॥౬౧॥
కపిలః కుశలః కర్తాకుమారః కల్పవృక్షకః ।
కలాధరః కలాధీశః కాలకణ్ఠః  కపాలభృత్ ॥౬౨॥
కైలాసశిఖరావాసః  క్రూరః  కిర్తివిభూషణః  ।
కాలజ్ఞానీ  కలిఘ్నశ్చ కమ్పితః కాలవిగ్రహః  ॥౬౩॥
కవచీ కఞ్చుకీ కుణ్డీ కుణ్డలీ  కర్యకోవిదః ।
కాలభక్షః కలఙ్కారిః కిఙ్కిణీకృతవాసుకిః ॥౬౪॥
గణేశ్వరశ్చ గౌరీశో గిరిశో గిరిబాన్ధవః  ।
గిరిధన్వా గుహో గోప్తా గుణరాశిర్గుణాకరః  ॥౬౫॥
గమ్భీరో గహనో గోసాగోమాన్మన్తా మనోగతిః ।
శ్రీశో  గృహపతిర్గోప్తా  గౌరోగవ్యమయః ఖగః ॥౬౬॥
గణగ్రాహి  గుణగ్రాహీ  గగనో గహ్వరాశ్రయః  ।
అగ్రగణ్యేశ్వరో యోగీ ఖట్వాఙ్గీ గగనాలయః ॥౬౭॥
అమోఘోమోఘఫలదో ఘణ్టారావో  ఘటప్రియః  ।
చన్ద్రపీడశ్చన్ద్రమౌలిశ్చిత్రవేశశ్చిరన్తనః    ॥౬౮॥
చతుఃశయశ్చిత్రబాహురచలశ్ఛిన్నసంశయః  ।
చతుర్వేదశ్చతుర్బాహుశ్చతురశ్చతురప్రియః  ॥౬౯॥
చాముణ్డాజనకశ్చక్షుశ్చలచక్షురచఞ్చలః  ।

అచిన్త్య మహిమాచిన్త్యశ్చరాచర చరిత్రగుః  ॥ ౭౦॥
చన్ద్రసఞ్జీవనశ్చిత్ర   ఆచార్యశ్చ చతుర్ముఖః ।
ఓజస్తేజోద్యుతి ధరోజిత కామోజనప్రియః  ॥ ౭౧॥
అజాతశత్రురోజస్వీ  జితకాలో జగత్పతిః ।
జగదాదిరజోజాతో జగదీశో జనార్దనః  ॥ ౭౨॥
జననోజన జన్మాదిరార్జునో  జన్మవిజ్జయీ  ।
జన్మాధిపోజటిర్జ్యోతిర్జన్మమృత్యుజరాపహః   ॥ ౭౩॥
జయోజయారి జ్యోతిష్మాన్ జానకర్ణో జగద్ధితః  ।
జమదగ్నిర్జలనిధిర్జటిలో   జీవితేశ్వరః ॥ ౭౪॥
జీవితాన్తకరో జ్యేష్ఠో జగన్నాథో జనేశ్వరః ।
త్రివర్గసాధనస్తార్క్ష్యస్తరణిస్తన్తువర్ద్ధనః      ॥ ౭౫॥
తపస్వీ తారకస్త్వష్టా తీవ్రశ్చాత్మనిసంస్థితః   ।
తపనస్తాపసన్తుష్టశ్చాత్మయోనిరతీన్ద్రియః   ॥ ౭౬॥
ఉత్తారకస్తిమిరహాతీవ్రానన్దస్తనూనపాతూ    ।
అన్తర్హితస్తమిశ్రశ్చస్తేజస్తేజోమయస్తుతిః      ॥ ౭౭॥
తరుస్తీర్థఙ్కరస్త్వష్టాతత్వన్తత్వవిదుత్తమః   ।
తేజోరాశిస్తుమ్బవీణస్త్వతిథిరతిథిప్రియః  ॥ ౭౮॥
ఆత్మయోగసమాన్మాతస్తీర్థదేవ  శిలామయః ।
స్థానదః  స్థాపితః  స్థాణుః  స్థవిష్టః   స్థవిరః  స్థితః  ॥ ౭౯॥
త్రిలోకేశః  త్రిలోకాత్మా  త్రిశూలః  త్రిదశాధిపః  ।
త్రిలోచనః  త్రయీవేద్యః  త్రివర్గస్థః    త్రివర్గదః   ॥౮౦॥
దూరశ్రవా  దుష్కృతఘ్నోదుర్ద్ధర్షో  దుఃసహోదయః ।
దృఢపారీ దృఢోదేవో దేవదేవోథ దున్దుభః  ॥౮౧॥
దీర్ఘాయుధో  దీర్ఘతపో  దక్షోదుఃస్వప్ననాశనః ।
దుర్లభో  దుర్గమో  దుర్గో దురావాసో దురాసదః ॥౮౨॥
దమో దమయితా దాన్తో దాతాదానన్దయాకరః  ।
దుర్వాసాద్రిర్దేవకార్యో   దుర్జ్ఞేయో  దుర్భగోదయః ॥౮౩॥

దణ్డిదాహో  దానవారిర్దేవేన్ద్రస్త్వరిమర్దనః     ।
దేవాసురగురుర్దేవో  దేవాసురనమస్కృతః ॥౮౪॥
దేవాసురమహామన్త్రో దేవాసురమహాశ్రయః  ।
దేవాధిదేవో దేవర్షి దేవాసురవరప్రదః  ॥౮౫॥
దేవాసురేశ్వరో దేవ్యో దేవాసుర మహేశ్వరః ।
సర్వదేవమయో దణ్డో దేవసింహో దివాకరః ॥౮౬॥
దమ్భో దమ్భోమహాదమ్భో దమ్భకృద్దమ్భమర్దనః   ।
దర్పఘ్నో దర్పదోద్దప్తో  దుర్జయో  దురతిక్రమః  ॥౮౭॥
దేవనాథో దురాధర్షో దైవజ్ఞో  దేవచిన్తకః ।
దక్షారిర్దేవపాలశ్చ  దుఃఖదారిద్ర్యహారకః  ॥౮౮॥
అధ్యాత్మయోగనిరతో ధర్మశత్రు ధనుర్ధరః  ।
ధనాధిపో ధర్మచారీ ధర్మధన్వా ధనాగమః ॥౮౯॥
ధ్యేయోఽగ్రధుర్యో  ధాత్రీశో  ధర్మకృద్ధర్మవర్ద్ధనః   ।
ధ్యానాధారో ధనన్ధ్యేయో  ధర్మపూజ్యోఽథ ధూర్జటిః  ॥౯౦॥
ధర్మధామా ధనుర్ధన్యో  ధనుర్వేదో ధరాతిపః ।
అనన్తదృష్టిరానన్దో  నియమో నియమాశ్రయః  ॥౯౧॥
నలోఽనలో నాగభుజో నిదాద్యో నీలలోహితః ।
అనాదిమధ్యనిధనో నీలకణ్ఠో నిశాచరః ॥౯౨॥
అనఘో నర్తకో నేతా నియతాత్మా నిజోద్భటః ।
జ్ఞానన్నిత్యప్రకాశాత్మా   నివృత్తాత్మా నదీధరః ॥౯౩॥
నీతిః సునీతిరున్మత్తోఽనుత్తమస్త్వ నివారితః ।
అనాదినిధనోఽనన్తో నిరాకారో నభోగతిః ॥౯౪॥
నిత్యో నియతకల్యాణోనగోనిఃశ్రేయసాలయః  ।
నక్షత్రమాలినాకేశో  నాగహారః పినాకధృక్ ॥౯౫॥
న్యాయనిర్వాహకో న్యాయో న్యాయగమ్యో నిరఞ్జనః  ।
నిరావరణవిజ్ఞానో  నరసింహో నిపాతనః ॥౯౬॥
నన్దీనన్దీశ్వరో   నగ్నో నగ్నబ్రహ్మ  ధరోనరః ।

ధర్మదో నిరహఙ్కారో నిర్మోహో నిరుపద్రవః  ॥౯౭॥
నిష్కణ్టకః  కృతానన్దో నిర్వ్యాజో వ్యాజమర్ద్దనః  ।
అనఘో నిష్కలో నిష్ఠో నీలగ్రీవో  నిరామయః ॥౯౮॥
అనిరుద్ధస్త్వనాద్యన్తో   నైకాత్మా  నైకకర్మకృత్  ।
నగరేతానగీనన్దీత్ద్యానన్దధనవర్ద్ధనః     ॥౯౯॥
యోగీ వియోగీ ఖట్వాఙ్గీ ఖడ్గీ శౄఙ్గీఖరీగరీ  ।
రాగీ విరాగీ సంరాగీ త్యాగీ గౌరీవరాఙ్గదీ  ॥ ౧౦౦॥
డమరూమరుక వ్యాఘ్రహస్తాగ్రశ్చన్ద్రఖణ్డభృత్     ।
తాణ్డవాడమ్బరరుచిరుణ్డముణ్డనపణ్డితః     ॥ ౧౦౧॥
పరమేశ్వరః పశుపతిః పినాకీ పురశాసనః ।
పురాతనో దేవకార్యః పరమేష్ఠీ పరాయణః ॥ ౧౦౨॥
పఞ్చవింశతితత్వజ్ఞః  పఞ్చయజ్ఞప్రభఞ్జనః    ।
పుష్కరఞ్చ పరమ్బ్రహ్మపారిజాతః పరాత్పరః ॥ ౧౦౩॥
ప్రతిష్ఠితః   ప్రమాణజ్ఞః   ప్రమాణమ్పరమన్తపః  ।
పఞ్చబ్రహ్మసముత్పత్తిః  పరమాత్మా పరావరః ॥ ౧౦౪॥
పినాకపాణిః ప్రాంశుశ్చప్రత్యయః   పరమేశ్వరః ।
ప్రభాకరః  ప్రత్యయశ్చ  ప్రణవశ్చ  పురఞ్జయః  ॥ ౧౦౫॥
పవిత్రపాణిః  పాపారిః ప్రతాపార్చిరపాన్నిధిః  ।
పులస్త్యః పులహోగస్త్యో పురుహూతః పురుష్టుతః  ॥ ౧౦౬॥
పద్మాకరః పరఞ్జ్యోతిః  పరాపరఫలప్రదః  ।
పరాపరజ్ఞః  పరదః పరశత్రుః  పరమ్పదః ॥ ౧౦౭॥
పూర్ణః  పూరయితాపుణ్యః పుణ్యశ్రవణకీర్తనః  ।
పురన్దరః  పుణ్యకీర్తిః ప్రమాదీ  పాపనాశనః ॥ ౧౦౮॥
పరశీలః పరగుణః పాణ్డురాగపురన్దరః   ।
పరార్థవృత్తిః   ప్రభవః  పురుషః పూర్వజః పితా ॥ ౧౦౯॥
పిఙ్గలః  పవనః ప్రేక్షః  ప్రతప్తః   పూషదన్తహా ।
పరమార్థగురుః  ప్రీతః  ప్రీతిమాంశ్చ  ప్రతాపనః  ॥ ౧౧౦॥

పరాశరః పద్మగర్భః పరః పరపురఞ్జయః  ।
ఉపద్రవః  పద్మకరః పరమార్థైక  పణ్డితః  ॥ ౧౧౧॥
మహేశ్వరో మహాదేవో ముద్గలో  మధురోమృదుః ।
మనఃశాయీ మహాయోగీ మహాకర్మా మహౌషధమ్ ॥ ౧౧౨॥
మహర్షిః  కపిలాచార్యో మృగవ్యాధో మహాబలః ।
మహానిధిర్మహాభూతిర్మహానీతిర్మహామతిః ॥ ౧౧౩॥
మహాహృదో మహాగర్తో మహాభూతో మృతోపమః ।
అమృతాంశోమృతవపుర్మరీచిర్మహిమాలయః ॥ ౧౧౪॥
మహాతమో మహాకాయో మృగబాణార్పణోమలః ।
మహాబలో మహాతేజో మహాయోగీ మహామనః ॥ ౧౧౫॥
మహామాయోమహాసత్వో మహానాదో మహోత్సవః ।
మహాబుద్ధిర్మహావీర్యో  మహాశక్తిర్మహాద్యుతిః ॥ ౧౧౬॥
ఉన్మత్తకీర్తిరున్మత్తో  మాధవీనమితోమతిః ।
మహాశ‍ృఙ్గోఽమృతోమన్త్రో  మాఙ్గల్యో  మఙ్గలప్రియః   ॥ ౧౧౭॥
అమోఘదణ్డో మధ్యస్థోమహేన్ద్రోఽమోఘవిక్రమః    ।
అమేయోఽరిష్టమథనో  ముకున్దస్త్వమయాచలః   ॥ ౧౧౮॥
మాతామహోమాతరిశ్వా మణిపూరో మహాశయః ।
మహాశ్రయో  మహాగర్భో మహాకల్పో మహాధనుః ॥ ౧౧౯॥
మనో మనోజవో మానీ మేరుమేద్యో మృదోమనుః ।
మహాకోశో మహాజ్ఞానీ  మహాకాలః కలిప్రియః  ॥ ౧౨౦॥
మహాబటుర్మహాత్యాగీ మహాకోశోమహాగతిః ।
శిఖణ్డీ కవచీ శూలీ జటీ ముణ్డీ చ కుణ్డలీ  ॥ ౧౨౧॥
మేఖలీ కఞ్చుకీ ఖడ్గీ మాలీ మాయీ మహామణిః ।
మహేష్వాసో మహీభర్తా మహావీరో మహీభూజః ॥ ౧౨౨॥
మఖకర్తా మఖధ్వంసీ మధురో మధురప్రియః  ।
బ్రహ్మసృష్టిర్బ్రహ్మవీర్యో   బాణహస్తో మహాబలీ ॥ ౧౨౩॥
కాలరూపో బలోన్మాదీ బ్రహ్మణ్యో  బ్రహ్మవర్చసీ  ।
బహురూపో బహుమాయో బ్రహ్మావిష్ణుశివాత్మకః   ॥ ౧౨౪॥

10 sanskritdocuments.org

బ్రహ్మగర్భో  బృహద్గర్భో  బృహజ్జ్యోతిర్బృహత్తరః  ।
బీజాధ్యక్షో బీజకర్తా బీజాఙ్గో బీజవాహనః ॥ ౧౨౫॥
బ్రహ్మబ్రహ్మవిదో   బ్రహ్మబ్రహ్మజ్యోతిర్బృహస్పతిః   ।
బీజబుద్ధి బ్రహ్మచారీ  బ్రహ్మణ్యో  బ్రాహ్మణప్రియః   ॥ ౧౨౬॥
యుగాదికృద్యుగావర్తో యుగాధ్యక్షోయుగాపహా ।
యజ్ఞో యజ్ఞపతిర్యజ్వా  యజ్ఞాఙ్గో  యజ్ఞవాహనః  ॥ ౧౨౭॥
యోగాచార్యోయోగగమ్యోయోగీయోగశ్చయోగవిత్ ।
యోగాఙ్గో యోగసారఙ్గో యక్షోయుక్తిర్యమోయమీ ॥ ౧౨౮॥
రౌద్రో రుద్ర ఋషీ రాహూ రుచిర్త్వం రణప్రియః  ।
అరోగో రోగహారీ చ రుధిరో రుచిరాఙ్గదీ  ॥ ౧౨౯॥
లోహితాక్షో లలాటాక్షో లోకదో లోకకారకః ।
లోకబన్ధుర్లోకనాథో   లక్షణ జ్ఞోథలక్షణః  ॥ ౧౩౦॥
లోకమాయో లోకకర్తా లౌల్యో లలిత ఏవ చ ।
వరీయాన్ వరదో వన్ద్యో  విద్వాన్ విశ్వామరేశ్వరః ॥ ౧౩౧॥
వేదాన్తసారసన్దేహో  వీతరాగో విశారదః ।
విశ్వమూర్తిర్విశ్వవేద్యో వామదేవో విమోచకః ॥ ౧౩౨॥
విశ్వరూపో విశ్వపక్షో వాగీశో వృషవాహనః ।
వృషాఙ్కోథ విశాలాక్షో విశ్వదీప్తిర్విలోచనః ॥ ౧౩౩॥
విలోకో విశ్వదృగ్విశ్వోవిజితాత్మాలయః పుమాన్ ।
వ్యాఘ్రచర్మధరోవాఙ్గీ  వాఙ్మయైకవిధిర్విభుః  ॥ ౧౩౪॥
వర్ణాశ్రమ   గురువర్ణీ వరదో వాయువాహనః ।
విశ్వకర్మా వినీతాత్మా వేదశాస్త్రార్థ  తత్త్వవిత్  ॥ ౧౩౫॥
వసుర్వసుమనా వ్యాలో విరామో విమదః కవిః ।
విమోచకశ్చవిజయో విశిష్టో వృషవాహనః ॥ ౧౩౬॥
విద్యేశో విబుధో వాదీ వేదాఙ్గో వేదవిన్ముతిః ।
విశ్వేశ్వరో వీరభద్రో వీరాసన విధిర్విరాట ॥ ౧౩౭॥
వ్యవసాయో వ్యవస్థానః  వీరచుడామణిర్వరః ।

కాలభైరవసహస్రనామస్తోత్రమ్    అథవా స్వర్ణాకర్షణభైరవసహస్రనామస్తోత్రమ్    

వాలఖిల్యో విశ్వదేహో విరామో వసుదోవసుః ॥ ౧౩౮॥
విరోచనో వరరుచిర్వేద్యో వాచస్పతిర్గతిః  ।
విద్వత్తమోవీతభయో విశ్రుతిర్విమలోదయః  ॥ ౧౩౯॥
వైవస్వతో  వసిష్ఠశ్చ  విభూతిర్విగతజ్వరః ।
విశ్వహర్తా విశ్వాగోప్తా విశ్వామిత్రో ద్విజేశ్వరః ॥ ౧౪౦॥
విశ్వోత్పత్తిర్విశ్వసహో విశ్వావాసో వసుశ్రవాః  ।
విశ్వరూపో వజ్రహస్తో  విపాకో విశ్వకారకః ॥ ౧౪౧॥
వృషదర్శ్వో వ్యాసకల్పో విశల్పో లోకశల్యహృత్ ।
విరూపో వికృతో వేగీ విరిఞ్చిర్విష్టరశ్రవాః   ॥ ౧౪౨॥
అవ్యక్తలక్షణో  వ్యక్తో వ్యక్తావ్యక్తో విశామ్పతిః ।
విబుద్ధోఽగ్రకరో   వేదో విశ్వగర్భో విచక్షణః ॥ ౧౪౩॥
విషమాక్షో విలోమాక్షో వృషభో వృషవర్ద్ధనః  ।
విత్తప్రదో  వసన్తశ్చ వివస్వాన్ విక్రమోత్తమః  ॥ ౧౪౪॥
వేద్యో వైద్యో  విశ్వరూపో వివిక్తో విశ్వభాజనమ్ ।
విషయస్ఛో వివిక్తస్ఛో విద్యారాశిర్వియత్ప్రియః ॥ ౧౪౫॥
శివః సర్వః సదాచారః శమ్భురీశాన ఈశ్వరః ।
శ్రుతిధర్మానసంవాదీ  సహస్రాక్షః  సహస్రపాత్  ॥ ౧౪౬॥
సర్వజ్ఞః  సర్వదేవశ్చ శఙ్కరః శూలధారకః ।
సుశరీరః స్కన్దగురుః  శ్రీకణ్ఠః   సూర్యతాపనః ॥ ౧౪౭॥
ఈశానో నిలయః స్వస్తి సామవేదస్త్వథర్వవిత్ ।
నీతిః సునీతిః శ్రద్ధాత్మా   సోమః సోమతరః సుఖీ ॥ ౧౪౮॥
సోమపామృతపః సౌమ్యః సూత్రకారః  సనాతనః ।
శాఖో విశాఖో సమ్భావ్యః సర్వదః సర్వగోచరః ॥ ౧౪౯॥
సదాశివః సమావృత్తిః సుకీర్తిః స్ఛిన్నసంశయః ।
సర్వావాసః సదావాసః సర్వాయుధవిశారదః ॥ ౧౫౦॥
సులభః సువ్రతః  శూరః శుభాఙ్గః  శుభవిగ్రహః  ।
సువర్ణాఙ్గః   స్వాత్మశత్రుః  శత్రుజిఛత్రుతాపనః   ॥ ౧౫౧॥

శనిః సూర్యః సర్వకర్మా సర్వలోకప్రజాపతిః  ।
సిద్ధః  సర్వేశ్వరః స్వస్తి  స్వస్తికృత్స్వస్తి   భూస్వధా ॥ ౧౫౨॥
వసుర్వసుమనాసత్యః సర్వపాపహరోహరః ।
సర్వాదిః సిద్ధిదః  సిద్ధిః  సత్వావాసఃశ్చతుష్పథః ॥ ౧౫౩॥
సంవత్సరకరః శ్రీమాన్  శాన్తః సంవత్సరః శిశుః ।
స్పష్టాక్షరః  సర్వహారీ సఙ్గ్రామః  సమరాధికః ॥ ౧౫౪॥
ఇష్టోవిశిష్టః   శిష్టేష్టః   శుభదః సులభాయనః ।
సుబ్రహ్మణ్యః  సురగణో సుశరణ్యః సుధాపతిః ॥ ౧౫౫॥
శరణ్యః శాశ్వతః స్కన్దః  శిపివిష్టః  శివాశ్రయః  ।
సంసారచక్రభృత్సారః  శఙ్కరః సర్వసాధకః ॥ ౧౫౬॥
శస్త్రం  శాస్త్రం  శాన్తరాగః సవితాసకలాగమః ।
సువీరః సత్పథాచారః షడ్వింశః సప్తలోకధృక్ ॥ ౧౫౭॥
సమ్రాట్  సువేషః శత్రుఘ్నోఽసురశత్రుః   శుభోదయః ।
సమర్థః  సుగతః శక్రః  సద్యోగీ సదసన్మయః ॥ ౧౫౮॥
శాస్త్రనేత్రం   ముఖం శ్మశ్రు స్వాధిష్ఠానం  షడాశ్రయః  ।
అభూః సత్యపతిర్వృద్ధః  శమనః శిఖిసారథిః ॥ ౧౫౯॥
సుప్రతీకః  సువృద్ధాత్మా  వామనః సుఖవారిధిః ।
సుఖానీడః సునిష్పన్నః సురభిః సృష్టిరాత్మకః  ॥ ౧౬౦॥
సర్వదేవమయః శైలః  సర్వశస్త్రప్రభఞ్జనః    ।
శివాలయః సర్వరూపః సహస్రముఖనాసికా  ॥ ౧౬౧॥
సహస్రబాహుః  సర్వేషాం శరణ్యః సర్వలోకధృక్ ।
ఇన్ద్రేశః  సురసవ్యాసః సర్వదేవోత్తమోత్తమః ॥ ౧౬౨॥
శివధ్యానరతః శ్రీమాన్  శిఖిశ్రీ చణ్డికాప్రియః   ।
శ్మశాననిలయః సేతుః సర్వభూతమహేశ్వరః ॥ ౧౬౩॥
సువిశిష్టః  సురాధ్యక్షః సుకుమారః సులోచనః ।
సకలః స్వర్గతః  స్వర్గః  సర్గః  స్వరమయః స్వనః ॥ ౧౬౪॥
సామగః సకలాధారః సామగానప్రియః  శిచిః ।
సద్గతిః  సత్కృతిః శాన్తసద్భూతిః సత్పరాయణః ॥ ౧౬౫॥

శుచిస్మితః ప్రసన్నాత్మా  సర్వశస్త్రమృతాంవరః  ।
సర్వావాసః స్తుతస్త్వష్టా  సత్యవ్రతపరాయణః  ॥ ౧౬౬॥
శ్రీవల్లభః   శివారమ్భః శాన్తభద్రః  సుమానసః ।
సత్యవాన్ సాత్వికః సత్యః సర్వజిఛ్రుతిసాగరః  ॥ ౧౬౭॥
సహస్రార్చిః  సప్తజిహ్వః సప్తావర మునీశ్వరః ।
సంసారసారథిః శుద్ధః  శత్రుఘ్నః  శత్రుతాపనః  ॥ ౧౬౮॥
సురేశః శరణం శర్మ సర్వదేవః సతాఙ్గతిః  ।
సద్ధృత్తోవ్రతసిద్ధిశ్చ    సిద్ధిదః  సిద్ధిసాధనః  ॥ ౧౬౯॥
శాన్తబుద్ధిః  శుద్ధబుద్ధిః   స్రష్టాస్తోఽతాస్తవప్రియః    ।
రసజ్ఞః  సర్వసారజ్ఞః  సర్వసత్వావలమ్బనః ॥ ౧౭౦॥
స్థూలః  సూక్ష్మః సుసూక్ష్మశ్చ సహస్రాక్షః  ప్రకాశకః  ।
సారమేయానుగః సుభ్రూః  ప్రౌఢబాహుః  సహస్రదృక్  ॥ ౧౭౧॥
గృహాత్మకో రుద్రరూపీ  వషట్ స్వరమయః శశీ ॥
ఆదిత్యః సర్వకర్త్తా  చ సర్వాయుః సర్వబుద్ధిదః  । ౧౭౨॥
సంహృష్టస్తుసదాపుష్టో  ఘుర్ఘురో  రక్తలోచనః ।
పాదుకాసిద్ధిదః  పాతా పారుష్య వినిషూదనః ॥ ౧౭౩॥
అష్టసిద్ధిర్మహాసిద్ధిః    పరః సర్వాభిచారకః ।
భూతవేతాలఘాతీ చ వేతాలానుచరోరవిః ॥ ౧౭౪॥
కాలాగ్నిః కాలరుద్రశ్చ  కాలాదిత్యః కలామయః ।
కాలమాలీ కాలకణ్ఠస్త్ర్య్మ్బకస్త్రిపురాన్తకః    ॥ ౧౭౫॥
సర్వాభిచారీహన్తా చ తథా కృత్యానిషూదనః ।
ఆన్త్రమాలీ  ఘణ్టమాలీ  స్వర్ణాకర్షణభైరవః    ॥ ౧౭౬॥
ఫలశ్రుతిః  ।
నామ్నాం సహస్రం  దివ్యానాం భైరవస్య  మహాత్మనః ।
మయా తే కథితం దేవి రహస్యం సర్వకామదమ్ ॥ ౧౭౭॥
భైరవస్య  వరారోహే వరం నామసహస్రకమ్  ।
పఠతే పాఠయేద్యస్తు శ్రుణుయాత్సు  సమాహితః ॥ ౧౭౮॥

14 sanskritdocuments.org



కాలభైరవసహస్రనామస్తోత్రమ్    అథవా స్వర్ణాకర్షణభైరవసహస్రనామస్తోత్రమ్    

న తస్య దురితం కిఞ్చిన్నమారీ భయమేవచ ।
న చ భూతభయం కిఞ్చిన్న రోగాణాం భయం తథా ॥ ౧౭౯॥
న పాతకాద్భయం చైవ  శత్రుతో  న భయం భవేత్ ।
మారీభయం చోరభయం నాగ్నివ్యాఘ్రాదిజం  భయమ్ ॥ ౧౮౦॥
ఔత్పాతికం మహాఘోరం పఠతేయో విలీయతే ।
దుఃస్వప్నజే రాజభయే విపత్తౌ ఘోరదర్శనే ॥ ౧౮౧॥
స్తోత్రమేతత్పఠేద్విద్వాన్సర్వదుఃఖౌఘనాశనమ్  ।
సర్వప్రశమమాయాతి  సహస్రపరికీర్తనాత్  ॥ ౧౮౨॥
ఏకకాలం ద్వికాలం వా త్రికాలమథవానిశీ  ।
పఠేద్యో నియతాహారః సర్వసిద్ధి చ విన్దతి  ॥ ౧౮౩॥
భూమికామోభూతికామః షణ్మాసం చ జపేత్సుధీః ।
ప్రతికృత్యా  వినాశార్థం  జపేత్రిశతముత్తమమ్  ॥ ౧౮౪॥
మాసత్రయేణ  సర్వేషాం రిపూణామన్తకో భవేత్ ।
మాసత్రయం  జపేద్దేవి  నిశినిశ్చలమానసః ॥ ౧౮౫॥
ధనం పుత్రాన్  తథాదారాన్ ప్రాప్నుయాన్నాత్ర  సంశయః ।
మహాకారాగృహే బద్ధపిశాచైః   పరివారితః ॥ ౧౮౬॥
నిగడైః  శ‍ృఙ్ఖలాభిశ్చ  బన్ధనం  పరమం గతః ।
పఠేద్దేవి  దివారాత్రౌ సర్వాన్కామాన్నవాప్నుయాత్ ॥ ౧౮౭॥
శతమావర్తనాద్దేవి  పురశ్చరణముచ్యతే ।
యం యం కామయతే కామం తం తం ప్రాప్నోతి  నిశ్చితమ్ ॥ ౧౮౮॥
సత్యం సత్యం పునః సత్యం సత్యం సత్యం పునః పునః ।
సర్వ కామః ప్రదో  దేవి భైరవః  సర్వసిద్ధిదః  ॥ ౧౮౯॥
సత్కులీనాయ శాన్తాయ ఋషయే సత్యవాదిన ।
స్తోత్రదానాత్సు  ప్రహృష్టో  భైరవోభూన్మహేశ్వరః  ॥ ౧౯౦॥
॥ ఇతి శ్రీఉడ్డామరే   తన్త్రే ఉమామహేశ్వరసంవాదే
కాలభైరవసహస్రనామస్తోత్రం    సమ్పూర్ణమ్  ॥
స్వర్ణాకర్షణభైరవసహస్రనామస్తోత్రమ్      చ ।

